
Ariketa

Eskubaloi partidatxua
Landuko dittugunak:

Lexikua

Bi eta bat irabazi ≠ Bi bat irabazi
IKASMAILLA: LHko  goi ziklua eta DBH
JOKO-EREMUA: kanpuan edo gimnasialekuan: 26 x 6 metroko zabaleradun eta 6 metroko  areaduna
TALDIAK:  danak batera

MATERIALA: baloia eta eskubaloi-atiak.
ESKUBALOI PARTIDATXUA

- Zelaixaren neurrixak:
27x12 metroko zabaleria dauka, areak 6 metrora kokatuko dira, marra zuzenak izango direlarik.Atiak eskubaloi arruntian erabiltzen diran berdiñak izango dira.

- Jokalarixak:
Talde bakoitzeko 6-8 partaide izango dira eta zelaixan 3 jokalari eta atezain bat egongo dira. 
Aldaketak noiznahi egin leizke, baiña beti be talde bakoitzari dagokixon aldaketa eremutik.

- Partiduaren iraupena:
10miñutuko 2 zati eta 5minutuko atsedenaldixa. (nahi izanez gero 5 miñutuko 2 zati egin leizke)
Zati bakoitza epailliaren sakiarekin hasiko da.

- Emaitzak:
Zati bakoitzeko irabazliak puntu bat lortuko dau eta zati batian berdinketa badago Urrezko golaren bidez erabakiko da puntu horren irabazlia, eta bi zatixen bukaeran bana berdindu ezkero,  jokalarixa atezaiñaren aurka ("shoot out" bidez) erabakiko da neurketako irabazlia.

Urrezko gola: Epailliaren sake bidez (salto) lehenengo gola sartzen dabenak irabazten dau puntu bat.

Jokalarixa atezaiñaren aurka:Talde bakoitzak 5 jokalari izendatu, atezaiñak euren atietako marran jarri eta jokalarixak areako eta alboko marrak gurutzatzen diran puntuan jarri biharko da baloiarekin. Epailliak txistu egittian honek atezaiñari pasatuko dotsa eta 3sg. baiño lehenau jokalarixari atzera be bueltatu  edo golera jaurti biharko dau baloia. Pasiak egitten diran  bixen bittartian baloiak ezingo dau lurra ikutu. Erasuan doiatzenak arau-urraketaren bat egiñez gero erasua bertan behera geratuko da eta atezaiñak eginez gero,  6m-ko jaurtiketiarekin zigortuko da bere taldia. Defentsa lanetan diharduen atezaiña ezingo da bere areatik urten.

- Baloia jokatzeko modua:
Baloiaren gaiñera salto egin leike, baiña honek ezin leike 3sg. baino gehixago lurrian egon eta baloia azkenengoz ikutu daben pertsoniak ezin izango dau berriz be baloia jaso. Aurkako falta batez zigortua izango da.
Baloia area barruan geldi badago edo lurrian jiraka badabil be, area kanpotik ikutu leike.

- Puntuaketia:
Zelaiko edozein jokalarik gola sartu ezkero puntu bat igoko da markagaillura.
Zelaiko edozein jokalarik "fly" baten ondorixoz sartutako golak 2 puntu balixoko dau. 
Atezaiñak sartu ezkero, 3 puntu balixoko dittu.
Golaren ostian atezaiñak area barrutik jarriko dau baloia jokuan.
Talde bat 6 metroko jaurtiketiarekin zigortu bada  eta jaurtiketia sartzen badau, honek be 2 puntu balixo dittu.

- Zigorrak, faltak, 6 metroko jaurtiketak:
Zigortuta daren jokalarixak baloi jabetzaren aldaketia eta gero zelaixan sartzeko aukeria dauke. Gehixenez bi kanporatze egin leizke jokalari berberak.
Faltetan defentsak metro batera jarri biharko dira, eta 6metrotako marran be lerruan jarri leizke.
6 metroko jaurtiketia, eskubaloi arrunteko penaltixa bezela aplikatuko da. Atezaiñak eta beste jokalarixak metro batera egon behar dira gutxienez. Edozein sake egindda, zuzenian gola lortu leike, ateko saketik norberaren atian izan ezik.

